
Uit die kantoor 

Op 1 November het meneer Swanepoel vir PG Glass Vredendal besoek om vir hulle dankie 

te sê vir die tint van ons skool se vensters. Ter viering van hulle 21ste verjaarsdag het hulle 

besluit om Hoërskool Vredendal se voorste klaskamervensters te tint sodat die son nie so ‘n 

groot invloed het op die projektorbeelde nie.  Baie dankie PG Glass en personeel vir hierdie 

ongelooflike gebaar. 

Afrimat Cape Lime het 55 herlaaibare ligte aan ons graad 12-leerders geskenk om te help 

met hulle studies vir die eindeksamen sou daar beurtkrag wees.  

Op die foto vlnr is Viaan Claassen, mnr Smit en me van Eeden(Donateurs), Angelique Molino 

en Zanelee Jaars. 

Prysuitdeling 

Baie geluk aan die volgende leerders wat deur die jaar presteer het en erkenning vir hulle 

harde werk by ons prysuitdeling ontvang het. 

Jan-Hendré Spamer ontvang die Michéle de Villiers-wisseltrofee vir die beste prestasie in 

musiek. 

Angelique Molino ontvang die Rensia Theron-wisseltrofee vir die beste danser. 

Die Riana Rosslee-wisseltrofee vir die beste poësie-leerder is aan Eden Januarie toegeken. 

Emma Meyer ontvang die ATKV-wisseltrofee vir die uitbouing van Afrikaans. 

San-Mari Turner ontvang die Anmar van der Westhuizen-wisseltrofee vir die beste "poetry" 

leerder en is ook aangewys as die Senior kultuuruitblinker van die jaar wat deur me. Vanessa 

Benardo geborg is. 



Christiaan van Wyk ontvang die Hoërskool Vredendal-wisseltrofee vir die beste akteur asook 

die Fourie-wisseltrofee vir die beste redenaar. Hy is ook aangewys as die junior 

kultuuruitblinker van die jaar wat ook deur me. Vanessa Benardo geborg is.  

Hoofdogter vir 2024 - Bianca Coetzee 

Hoofseun vir 2024 - Jan-Hendré Spamer 

Dux-Leerder vir 2023 - LP Engelbrecht 

Junior Sportvrou vir 2023 - Liandré de Waal 

Junior Sportman vir 2023 - WJ Weideman 

Senior Sportvrou vir 2023 - Anli Egelbrecht 

Senior Sportman vir 2023 - Khyle Machelm 

Hokkiespeelster vir 2023 - Nicola de Wet 

Junior Rugbyspeler vir 2023 - Paul Liebenberg 

Junior Netbalspeelster vir 2023 - Chris-Mari Nel 

Netbalspeelster vir 2023 - Anli Engelbrecht 

Tennisspeelster vir 2023 - Karla Strauss 

Tennisspeler vir 2023 - Wian van Zyl 

Krieketspeler vir 2023 - Theunis Roux 

Dogtersatleet vir 2023 - Anli Engelbrecht 

Seunsatleet vir 2023 - Khyle Machelm 

Baie geluk aan elkeen met die wonderlike prestasies. 

Tennis 

Op 30 Oktober het ons eerste twee meisies en seuns tennisspanne asook die derde span 

teen Hoërskool Lutzville hul liga-wedstryd gespeel.  

Met redelik onervare spelers het hulle hulle steeds goed van hul taak gekwyt en die dag baie 

geniet.  

Eerste seuns wen naelskraap met 51 potte teenoor 39.  

Die eerste meisies verloor 5 wedstryde teenoor 1. Tweede meisies verloor 6 wedstryde 

teenoor 0.  

Tweede seuns wen 4 wedstryde teenoor 2.  



Die derde span meisies het baie goed gevaar met 3 van die 4 leerders wat hulle eerste 

wedstryd gespeel het. Hulle wen 5 wedstryde teenoor 1. Baie geluk, julle. Ons is trots op 

julle.  

 

 

 



 

 

 

 



 
Ses van ons tennisspelers het op 27 en 28 Oktober aan die Boland-platteland tennistoernooi 
te Moorreesburg deelgeneem. Alhoewel die kompetisie baie sterk was en die reën die spel 
op Vrydag vertraag het, het die kinders die toernooi baie geniet. Die ervaring alleen wat 
hulle opgedoen het, sal vir hulle baie tel in hulle tennisloopbaan. Ons is trots op julle.  
 

 

Atletiek 

Op 27 Oktober het van ons atlete aan die Curro Podium-byeenkoms te Paarl deelgeneem. 

Die byeenkoms het by die Dal Josaphat stadion plaasgevind. Dit was 'n nat oggend waar die 

atlete stadig uit die blokke was, maar dit het darem later mooi oopgetrek en ons atlete kon 

wys wat in hulle steek.  

Chris-Mari Nel het in diskus vir dogters-o/17 eerste geëindig met 'n persoonlike beste 

afstand van 48,79m en het ook 'n eerste plek verower in gewigstoot. Sebastian Nel en Oloff 

le Roux het ook hulle persoonlike beste verbeter met afstande van 48,88m in spiesgooi vir 

seuns-o/15 en 47,24m in diskus vir seuns-o/17 onderskeidelik. Anli Engelbrecht het ook 'n 

eerste plek behaal in spiesgooi vir dogters-o/17.  

Chris-Mari het op Saterdag, 28 Februarie ook aan die Bredasdorp se Top-10 byeenkoms 

deelgeneem waar sy eerste plekke behaal het in gewigstoot en diskus. Baie geluk, Chris-

Mari met die uitstekende prestasies. 

 



 

 



 

 

 



 

 

 

 

 

 

 

 

 

 

 

 

 

 

Hoërskool Vredendal die tuiste van Trotse Dallers. 


